
Panghuling ihalo nang paunti-unti ang darak. Sa pagkakataong
ito, higit na mainam gamitin ang kamay upang maihalong
mabuti ang darak sa ibang sangkap.

Buuin tulad ng isang bloke ang mga pinaghalong sangkap.
Gawin ang paghulma sa pamamagitan ng kamay na parang
clay o kaya'y sa pamamagitan ng paggamit ng molde. Maaaring
tumimbang ang bawat bloke ng dalawa o hanggang tatlong
kilo.

Isalansan ang mga bloke sa kahong karton o kahoy na may
latag na papel at hayaang matuyo. limbak ang mga nagawang
UMMB sa isang malinis at tuyong lugar upang hindi amagin
ang mga ito.

Sistema ng Pagpapakain

Ang UMMB ay kinakain ng alagang hayop sa pamamagitan

ng paghimod o pagdila. Hindi magiging problema ang pagtuturo
sa pagpapakain dahil masarap ang UMMB sa panlasa ng hayop.
Huwag hayaang mabasa ang UMMB upang maiwasan ang sobrang
dami ng pagkain nito bawat araw.

Dami ng Pagpapakain

Gatasang Kalabaw 400-500
Kalabaw 400-500
Baka 400-500
Kambing 15-20 50-80
Tupa 15-20 50-80

Mga Dapat Tandaan sa Pagpapakain
ng UMMB

Huwag pakainin ng UMMB ang mga baka at kalabaw na wala
pang anim na buwang gulang at mga kambing at tupa na
wala pang limang buwang gulang. Hindi rin dapat pakainin
ang mga hayop na nasa huling tatlong buwang gulang ng
kanilang pagbubuntis. Ibitin ang UMMB upang hindi maabot
ng mga guya.

Tiyaking laging may tubig na maiinom ang mga hayop tuwing
magpapakain ng UMMB.

Limitahan ang pagpapakain ng UMMB sa panahon ng tag-
ulan.

Maghintay ng dalawang linggo mula sa araw ng pagkagawa
nito bago ipakain ang UMMB sa alagang hayop. Kung
malambot pa ang UMMB, hintayin itong matuyo upang
maiwasan ang pagnguya rito ng hayop.

Ang Urea-Molasses Mineral Block o UMMB ay isang uri ng feed
supplement na maaaring ipakain sa ating mga alagang kambing,
tupa, baka, at kalabaw. Ibinibigay ito upang matugunan ang
mga pangangailang nutrisyon na hindi sapat na nakukuha ng
mga alagang hayop mula sa pagpapakain lamang sa kanila ng
mga damo at legumbre. Siksik ang UMMB sa mga pangunahing
sustansiya tulad ng enerhiya, protina, mineral, at electrolytes na
kailangan para sa mabilis na paglaki ng ating mga alagang hayop.

Napatunayan sa mga pag-aaral na kapaki-pakinabang ang
pagpapakain ng UMMB. Pinatataas nito ang dami ng pakaing
kayang kainin at napabibilis nito ang pagkalusaw ng mga kinain
ng alagang hayop. Napakainam magpakain ng UMMB lalo na
sa panahon ng tag-tuyot kung saan mahina ang produksiyon ng
sariwang pagkain. Sa pangkalahatan, tumataas ang produksyon
sa pag-aalaga ng hayop kung bibigyan sila ng UMMB.

Komposisyon at Kahalagahan
ng Bawat Sangkap

Pulot o Molasses

Pinababango ang amoy at pinasasarap ang lasa ng UMMB dahil sa
tamis nitong taglay, dahilan upang maging katanggap-tanggap ang
UMMB sa panlasa ng hayop. Nagbibigay ito ng maraming enerhiya
na kailangan ng mga hayop upang maitaas ang produksiyon ng
gatas at lamang karne. Nagsisilbi ring carrier ang pulot para sa mga
maliliit na sangkap ng UMMB.

Urea

Ang patabang urea (46-0-0) ang sangkap na nagbibigay ng
maraming nitrogen na siyang kailangan upang makagawa ng
protina ang mga microorganisms sa loob ng tiyan na siya namang
gagamitin ng ating mga alagang hayop.

Semento

Pinagdidikit-dikit nito ang iba't-ibang sangkap upang makabuo ng
bloke. Nagbibigay rin ito ng karagdagang calcium na napakahalaga
sa pagpapatigas sa mga buto at ngipin ng alagang hayop.

Asin

Nagsisilbing electrolytes na tumutulong upang mapabilis ang
paggamit ng sustansiya na kailangan ng ating mga alaga. Nagsisilbi
rin itong pampaumay upang hindi sumobra ang dami ng pagkain
sa UMMB.

Pinong Darak o Rice Bran

Nagbibigay nang sapat na dami ng enerhiya at by-pass protein.
Mayaman din ito sa mineral katulad ng calcium, phosphorus, iodine,
zinc at copper. Sinisipsip din nito ang tubig mula sa pulot upang
mabilis itong matuyo.

Dicalphos
Nagbibigay ito nang sapat na dami ng calcium at phosphorus upang
magamit sa katawan ng alagang hayop.

Paraan sa Paggawa ng UMMB

1. Timbangin ang mga sangkap ayon sa tamang bahagi. Kung
nais maghalo ng UMMB sa kabuuang timbang (halimbawa:
50 kilo), sundin lamang ang sumusunod na pagkukuwenta ng
dami ng sangkap:

Pulot 0.38 x 50 kilo = 19 kilo
Darak 0.38 x 50 kilo = 19 kilo
Urea 0.10 x50 kilo = 5 kilo
Semento 0.10 x50 kilo = 5 kilo
Dicalphos 0.03 x 50 kilo = 1.5 kilo
Asin 0.01 x 50 kilo = 0.5 kilo
Kabuuang Timbang 50 kilo

2. |handa ang paghahaluhan. Maaring gamitin ang lalagyan na
may maluwang na bibig tulad ng talyase o malaking batya.

3. Unang ibuhos ang pulot. Isunod ang urea at haluing mabuti
sa pamamagitan ng pala. Huwag hintuan ang paghahalo
hanggang sa ganap na malusaw ang mga butil ng urea.

4. ldagdag ang dicalphos at isunod ang asin habang patuloy na
hinahalo ang mga sangkap.

5. Pagkaraang maihalong mabuti ang dicalphos at asin, isunod
ang semento. Ipagpatuloy ang paghalo.




